
03.12.2014.
Regulatornoj ageniciji za komunikacije Bosne i Hercegovine

Poštovani/a
[bookmark: _GoBack]Ovim putem želimo da uložimo žalbu na emisiju “Veče sa Ivanom Ivanovićem”, koja je emitovana 29.11.2014. na Alternativnoj televiziji iz Banjaluke. 
Voditelj ove emisije Ivan Ivanović je kazao da je "od 1995. godine porastao broj Bosanki koje rađaju djecu prije 15. godine i poslije kažu da Plavi šljemovi tamo nisu ništa radili".
Ovom izjavom g. Ivanović je uvrijedio i ponizio mnoge žene i djevojčice u Bosni i Hercegovini koje su bile žrtve trgovine ljudima, koje su seksualno zloupotrebljavane, silovane, fizički i psihički maltretirane.
Mreža za izgradnju mira u Bosni i Hercegovini, njene članice osuđuju sve oblike nasilja i diskriminacije nad ženama. Zahtjevamo od Regulatorne agencije za komunikacije BiH da u skladu sa ovlaštenjima kazni Alternativnu televiziju koja je emitovala sporni snimak. 
Ovom izjavom je prekršen opšti princip Člana 3. Kodeksa o emitovanju RTV programa koji poziva na poštivanje dostojanstva čovjeka i temeljnih prava drugih. Tokom emisije je takođe prekršen član 4. Kodeksa o emitovanju RTV programa, kojim se zabranjuje govor mržnje – govor koji ima namjeru da ponizi, zastraši ili podstakne na predrasude ili nasilje protiv osoba ili grupe na osnovu njihovog spola, rase, dobi, nacionalnosti, seksualnog opredjeljenja, polne i rodne orjentacije, moralnih ili političkih ubjeđenja, socijalno ekonomskog – statusa ili profesije.

Mreža za izgradnju mira
Sekretarijat Mreže za izgradnju mira
Helsinški parlament građana Banjaluka
tel 051/432-750
e mail: sekretarijat@hcabl.org 
image1.jpeg
mrefaza
izgradnjumira




